
Málsatvik 

Nefnd um eftirlit með lögreglu barst erindi frá f.h. sonar sínar 

ags. 27. september sl. Í erindinu eru gerðar athugasemdir við 

framkomu og háttsemi starfsmanna Lögreglustjórans á Suðurnesjum þegar sonur hennar var 

stöðvaður við akstur og í kjölfarið færður á lögreglustöð. Þá eru gerðar athugasemdir við 

framkvæmd blóðsýnatöku og ástæðu þess að slík rannsókn var framkvæmd. 

Nefnd um eftirlit með lögreglu óskaði eftir upplýsingum frá Lögreglustjóranum 

á Suðurmesjum með bréfi þann 7. október 2021. 

Forsendur nefndarinnar 

1. 

Nefnd um eftirlit með lögreglu starfar á grundvelli VII. kafla lögreglulaga nr. 90/1996, sbr. 

breytingar á þeim með lögum nr. 62/2016. Helstu verkefni nefndarinnar, sbr. 1. mgr. 35. gr. a 

í nefndum lögum, eru að taka við kærum á hendur starfsmanni lögreglu fyrir ætlað refsivert 

brot við framkvæmd starfa hans annars vegar og taka við kvörtunum vegna starfsaðferða 

lögreglu eða framkomu starfsmanns lögreglu sem fer með lögregluvald hins vegar. Undir hið 

síðarnefnda falla kvartanir vegna háttsemi eða starfsaðferða sem ekki verða taldar refsiverðar 

en gætu meðal annars leitt til þess að lögreglumaður yrði áminntur í starfi eða æskilegar 

breytingar gerðar á starfsháttum og verklagi. Nefndin skal, sbr. 2. mgr. 35. gr. a, greina hvað 

felst í erindum sem henni berast og koma þeim til meðferðar hjá viðkomandi embætti. 

Með vísan til framangreinds fellur það almennt ekki undir valdsvið nefndar um eftirlit með 

lögreglu að endurskoða eða fjalla um almennt mat lögreglu á beitingu úrræða á grundvelli 

lögreglulaga eða almennt um framkvæmd rannsóknar sakamála, beitingu rannsóknarúrræða 

eða um ákvarðanir handhafa ákæruvalds um það hvort rétt sé að gefa út ákæru í máli. 

Hlutverk nefndarinnar er hins vegar að taka afstöðu til þess hvort um sé að ræða 

ámælisverðar starfsaðferðir eða framkomu lögreglumanna við framkvæmd slíkra verkefna. Í 

því felst nánar tiltekið (og til dæmis) að taka afstöðu til þess hvort kvartað sé yfir því að 

háttsemi þeirra starfsmanna lögreglu sem að máli komnu hafi ekki verið í samræmi við eðlilega 

starfshætti eða lög eða hvort starfsaðferðir hafi að öðru leyti farið út fyrir það sem eðlilegt var 

í því tilviki.

2. 

Lögreglustjórinn á Suðurnesjum svaraði beiðni nefndarinnar með bréfi þann 13. 

október 2021. Meðfylgjandi voru bókanir úr lögreglukerfi, frumskýrsla „ handtökuskýrsla og 

myndbandsupptökur úr búkmyndavélum á vettvangi. 

Af upptökum er ljóst að fi að gefa munnvatnssýni fyrir fíkniefnaprót þegar hann 

var stöðvaður við akstur, hann var þá handtekinn og færður á lögreglustöð grunaður um 

ÁáArs En þa ri sm á Z SM LS 1 = . A áður en blóðsýnataka var framkvæmd svo að hægt væri að fá niðurstöður um hvort grunur 

lögreglu væri á rökum reistur. 

3. 

Undir valdsvið nefndarinnar fellur hvernig tilteknir þættir lögreglustarfsins eru 

framkvæmdir eða ef lögregla lætur hjá líða að sinna lögmætu hlutverki sínu, sbr. 2. gr. laga 

nr. 90/1996, þ.e. að gæta almannaöryggis og halda uppi lögum og reglu, að leitast við að 

tryggja réttaröryggi borgaranna og stemma stigu við afbrotum og koma í veg fyrir athafnir 

sem raska öryggi borgaranna og ríkisins, vinna að uppljóstrun brota, stöðva ólögmæta 

háttsemi og fylgja málum eftir í samræmi við það sem mælt er fyrir um í lögum um meðferð 

sakamála. 

4. 

Nefnd um eftirlit með lögreglu ber að greina hvort erindi sem henni berast vegna háttsemi 

lögreglu feli í sér kvörtun yfir starfsháttum eða kæru vegna ætlaðrar refsiverðrar háttsemi 

starfsmanna lögreglunnar. Af erindi ljóst að um er að ræða kvörtun sem lítur að 

starfsháttum og starfsaðferðum starfsmanna lögreglu. 

Nefnd um eftirlit með lögreglu fór ítarlega yfir erindis þau gögn sem henni bárust frá 
Lögreglustjóranum á Suðurnesjum. Í málinu var einstaklingur handtekinn grunaður um 
akstur undir áhrifum fíkniefna og blóðsýni tekið úr honum með valdi. Samkvæmt ákvæði 3. 

mgr. 52. gr. umferðarlaga nr. 77/2019 annast læknir, hjúkrunarfræðingur eða 

lífeindafræðingur töku blóðsýnis. Fram kemur að ökumanni sé skylt að hlíta þeirri meðferð 

sem talin er nauðsynleg við rannsókn skv. 2. mgr. ákvæðisins og neiti ökumaður er lögreglu 

heimilt að beita valdi við framkvæmd rannsóknar. Í 101. gr. umferðarlaga er fjallað um 

sviptingu vegna ölvunar- eða vímuefnaaksturs. Í3. mgr. 101. gr. kemur fram sjálfstæð heimild 
til að svipta ökumann ökuréttindum ef hann neitar að veita atbeina sinn við rannsókn máls 

skv.3. mgr. 52. gr. umferðarlaga og skal svipting vara í eitt ár. 

Svo sem fram hefur komið var ökumaður grunaður um akstur undir áhrifum fíkniefna, sýndi 

samkvæmt skýrslu lögreglu merki um neyslu og á myndupptökum lögreglu sést að hann var 

Ósamvinnufús.Við mat á því hvort lögreglu sé rétt að láta staðar numið og nýta 3. mgr. 101. 
gr. eða beita valdbeitingarheimild 3. mgr. 52. gr. umferðalaga við töku sýnis verður lögreglan 
að leggja heildstætt mat á aðstæður og þá hagsmuni sem eru í húfi sbr. 4. gr. reglugerðar nr. 

301/2008 um töku sýna og rannsókn vegna aksturs undir áhrifum fíkniefna, þar sem fram 

kemur að þess skuli sérstaklega gætt að ganga ekki lengra en brýnustu nauðsyn ber til í þágu 

rannsóknar máls. Slíkt mat er liður í rannsókn sakamáls og fellur ekki undir málefnasvið 

nefndar um eftirlit með lögreglu. Yfirferð nefndarinnar leiddi í ljós að þrátt fyrir að 

framkvæmd blóðsýnatöku hafi verið með íþyngjandi hætti voru vægari úrræði boðin 

ítrekað áður en blóðsýnataka var framkvæmd. Nefndin telur lögreglu hafa aðhafst innan 

þeirra heimilda sem lögreglu eru gefnar með lögum nr. 90/1996 líkt og gögn málsins bera með 

sér. Með hliðsjón af því hvernig málsatvikum var lýst í kvörtuninni og þeim gögnum sem 

nefndin hefur undir höndum, telur nefnd um eftirlit með lögreglu að ekki séu uppi 

vísbendingar um mögulega ámælisverða eða refsiverða háttsemi starfsmanna lögreglu, sbr. 

2. mgr. 35. gr. a. lögreglulaga nr. 90/1996. 

Nefndin telur rétt að senda málið til Umboðsmanns Alþingis, sem er með OPCAT- eftirlit með 

frelsissviptum. 

Niðurstaða 

Nefnd um eftirlit með lögreglu telur ekki tilefni til að aðhafast frekar vegna erindis. 

Nefndin telur tilefni til að senda erindi |: Umboðsmanns Alþingis 

sem fer með OPCAT - eftirlit með frelsissviptum. 

Reykjavík, 14. júní 2022 

